
Isiku ɨlya taatu afume lwa-ayanga ɨgo, pahalɨɨho nɨ 
shikulukulu ɨshɨ weeji mwi-ibooma ɨlyɨ Kaana mu 
mukowa ʉgwɨ Galilaaya. Mu weeji ʉwo ahalɨɨho wope 
ʉnyina waakwe ʉYeesu. ɄYeesu peeka na bhasundwe 
bhaakwe bhope bhahali bhaniilwe hu weeji ʉwo. 



Abhaanwa lwa bhaamala ɨdivaayi, ɨpo ʉnyina waakwe 
ʉYeesu ahamʼmʉʉzya ahaga, “Wee mwana waanɨ, 
abhaanwa bhamalile ɨdivaayi.” Ɨpo ʉnyina 
ahabhabhʉʉzya abhabhomvi ahaga, “Lyolyonti 
lya-anza hubhabhʉʉzye, amwɨ bhombaji.”



Ɨpo ʉYeesu ahabhabhʉʉzya abhabhomvi 
bhaala ahaga, “Memyi amɨnzɨ mu nsaayo 
ɨzyo.” Bhope bhahamemya amɨnzɨ mu 
nsaayo ɨzyo afishe pa mwanya.



Ɨpo ʉYeesu ahabhabhʉʉzya ahaga, “Ɨshi 
tapi amɨnzɨ mashe mu nsaayo ɨzyo, 
mubhale, mumʼpeele ʉnʼnongozi wɨ 
shikulukulu ɨshɨ weeji.” Bhope bhahatapa 
amɨnzɨ na humʼpeele ʉnʼnongozi ʉla. 



Ʉnʼnongozi ʉla ahalɨnga amɨnzɨ gaala ɨgo ʉYeesu 
ahagagalulɨɨnye abhe divaayi. Ʉmwene saga ahamɨɨnye 
ʉhwo ɨdivaayi ɨla hwa 
yahafumile, leelo 
abhabhomvi bha 
bhahatɨɨpe amɨnzɨ 
bhahamɨɨnye ʉhwo 
ɨfumile. Ɨpo 
ahanʼkwizya 
ʉmweji.



Lwa wɨnza ʉmweji, ʉnʼnongozi ahamʼmʉʉzya ahaga, 
“Ʉmuntu wowonti hu wandilo ahwanda hubhapeele 
abhaanwa ɨdivaayi ɨnyinza 
nasʉʉti. Ɨshi hu habhaazyo 
ɨho abhaanwa lwa 
bhamwela na-akwɨlane, 
ɨpo hu malishilo ahwɨnza 
nɨ divaayi ya saga 
nyinza. Leelo 
aawe ʉleetile 
ɨdivaayi ɨnyinza 
tee hu 
malishilo!”



ɄYeesu ahabhombile ɨshimanyishizyo ɨshi mwi-ibooma 
ɨlyɨ Kaana hu mukowa ʉgwɨ Galilaaya.



Ɨshimanyishizyo ɨsho shahali sha hwande alolesye 
ʉmwamu waakwe hwa bhantu. Hu 
nongwa ɨyo, abhasundwe 
bhaakwe bhahamʼmwɨtɨha. 



ɄYeesu ahatʉʉha mu nyumba ya Peeteli, ʉmwo 
ahamʼmwaga ʉnyinavyala wa Peeteli agonile pa 
shitala, abhinile tee ɨnzegema. 



Ɨpo ʉYeesu ahamʼpalamansya ʉnʼkhono gwakwe, 
pɨnɨɨpo ahapona ɨnzegema ɨla. Wope ahɨmɨɨlɨla na 
hwande hubhatengaanye ɨshalye.



Isiku liliila nalyabheela ɨSabaato lwa yamaliha, abhantu 
abha pi-ibooma paala bhahanʼnetelaga ʉYeesu 
abhabhinu abhinji na 
bha bhahali na mapepo. 
Abhantu abhinji afume 
mwi-ibooma liila nka 
bhahabhʉngaana pa 
lubhʉngʉlʉ lwa pa 
khaaya ya Siimoni 
nʉ Anduleeya. 



ɄYeesu ahabhaponiaga abhantu bha bhahali nɨ 
mpʉngo ɨzyɨ waaji nʉ waaji. Nantele, ahagefwaga 
amapepo aminji, leelo saga ahagalehaga amapepo ɨgo 
huje gayanje, pɨpo gahamɨɨnye huje, ʉYeesu yʉ Mwana 
wa Ngʉlʉbhɨ.



Abhantu bhonti bhahanzaga humʼpalamansye ʉYeesu 
alɨngaane na-aje, ikhone afume mwa mwene 
lyahabhaponiaga bhonti.



Lwa-alʉmbɨɨlɨla, bhahamʼmwɨnzɨla abhantu bhanɨ bha 
bhahanʼnyemuuye ʉmuntu wa-ahafwiye hundwɨmo mu 
shɨlɨlɨ. 



Bhahapootwa hunʼtʉʉsye pa-ahali 
ʉYeesu, pɨpo hwahali nɨ mpʉga ɨngoosi 
ɨya bhantu. Bhahazʉbha pa mwanya pa 
nyumba, bhahadobhola igʉlʉ, 
bhahamʼmwisya ʉmʼminu mu shɨlɨlɨ 
paala pa-ahali 
ʉYeesu. 



ɄYeesu lwa waalola zya bhabhomba abhantu bhaala, 
ahamanya huje, bhali nʉ 
lwɨtɨho. Ahamʼmʉʉzya 
ʉmʼminu ʉla huje, “Mwana 
waanɨ, ɨmbiibhi zyaho 
zikhobhosheliilwe.” 
“Ɨhubhʉʉzya ɨnjiga, 
ɨmɨɨlɨla, ega ɨshɨlɨlɨ 
shaaho, bhalaga 
hu khaaya!” 



Ɨshi ʉYeesu ahatʉʉha mu waato, 
abhasundwe bhaakwe bhope 
bhahamʼmɨnjɨɨlɨla, ɨpo 
bhahanda afwɨmɨɨle. 



Ɨshi hu habhaazyo ɨho lwa bhali mu nsʉmbi muula, 
lubhilo ɨhaala ɨhali yahɨnza na 
mabhilingwa amagoosi, 
amɨnzɨ gahanda atʉʉshe mu 
waato. Leelo ʉmwene 
ʉYeesu ahali agonile 
ʉtulo. 



Wope ʉYeesu ahaga, “Hu nongwa yeenu muhwogopa 
nanshi ɨshi, amwɨ mwa muli nʉ lwɨtɨho ʉludoodo?” Ɨpo 
ahɨmɨɨlɨla na huyikhajile ɨhaala ɨhali ɨla na mabhilingwa, 
hwahabha myɨ lwonti. Abhasundwe bhaakwe 
bhahaswiga, bhahaga, “Ɨshi, ʉnʉ 
yʉ naanu hwope ɨhaala ɨhali 
nɨ nsʉmbi vyope 
vihumʼmwʉmvwa?”



ɄNgʉlʉbhɨ abhagɨɨne tee abhantu          
              bhonti. Hu nongwa ɨyo
    ahanʼsonteleziizye ʉMwana waakwe  
   wa-ali mwene, ahwɨnze mu nsi ʉmu, 
              huje ʉmuntu wowonti 
           wa-ahumʼmwɨtɨha, agandi 
             ateeje, leelo awaaje 
                 ʉwʉʉmi ʉwa 
      wiila. 



ABhaluumi 3:23 Enya, abhantu bhonti bhabhombile 
ɨmbiibhi, ɨnjendo zyabho saga zilolesya 

ʉmwamu wa Ngʉlʉbhɨ. 

ABhaluumi 6:23 Enya, ʉmuntu wowonti wa-ali nʼkalwe wɨ 
mbiibhi, ʉmʼposheelo gwakwe fwe wa wiila. Leelo 

ʉNgʉlʉbhɨ ahutipeela ʉwʉʉmi ʉwa wiila, nantele ʉwʉʉmi 
ʉwo saga wubha mʼposheelo, lyoli wubha mpeesya 

hwi-idala ɨlya Mwɨnɨ weetu ʉYeesu ʉKilisiti.

ABhaebulaniya 9:27 Nanshi ɨsho shila muntu afwa heeka 
lwene, lwa waafwa, ʉNgʉlʉbhɨ ahunʼnonga, 



ABhaefeeso 2:8,9 ɄNgʉlʉbhɨ abhafyʉlɨle hu mpyana 
yaakwe hwi-idala ɨlya humʼmwɨtɨshe ʉKilisiti. Ʉfyʉli ʉwo 

saga wufumilana nɨ mbombo zyenyu ɨnyinza, lyoli mpeesya 
afume hwa Ngʉlʉbhɨ. Saga ahabhafyʉlɨle afumilane nɨ 

mbombo zyenyu ɨnyinza, huje ʉmuntu 
wowonti asahasheele ahwibaade.

ABhaluumi 10:9,10 Ɨnongwa ɨyo hwa huje, nkashele 
ʉyanga hwi-ilomu lyaho weewe huje, “ɄYeesu yʉ Mwɨnɨ,” 

na hwɨtɨshe mu mwoyo gwaho huje ʉNgʉlʉbhɨ 
ahanʼzyʉsyɨzye afume hwa bhafwe, aawe ʉnza-afyʉlwe nʉ 
Ngʉlʉbhɨ. Ʉmuntu nkashele ahwɨtɨha hu mwoyo gwakwe, 

ɨpo abhaaziwa abhe nʼgolosu pitagaalila lya Ngʉlʉbhɨ. 
Nantele nkashele ayanje hwi-ilomu lyakwe yʉʉyo, ɨpo 

afyʉlwa nʉ Ngʉlʉbhɨ.



Yoohani 3:16,17 ɄNgʉlʉbhɨ abhagɨɨne tee abhantu bhonti. 
Hu nongwa ɨyo ahanʼsonteleziizye ʉMwana waakwe wa-ali 

mwene, ahwɨnze mu nsi ʉmu, huje ʉmuntu wowonti 
wa-ahumʼmwɨtɨha, agandi ateeje, leelo awaaje ʉwʉʉmi 
ʉwa wiila. ɄNgʉlʉbhɨ saga ahanʼsonteleziizye ʉMwana 

waakwe mu nsi ʉmu huje abhalonje abhantu, lyoli 
ahanʼsonteleziizye huje abhafyʉle ashilile hwa mwene.

1 Yoohani 5:11-13 Ʉsimishizi ʉwo wa wʉʉwu, ʉNgʉlʉbhɨ 
atipiiye ʉwʉʉmi ʉwa wiila. Ʉwʉʉmi ʉwo tihuwaaga hwa 
Mwana waakwe. Ʉmuntu wa-ali palishimo nʉ Mwana wa 
Ngʉlʉbhɨ, ali nʉ wʉʉmi ʉwo. Leelo wa saga ali palishimo 

nʉ Mwana wa Ngʉlʉbhɨ, saga ali nʉ wʉʉmi ʉwo.
Ɨhubhasimbila amazwi ɨgo, amwɨ mwa muhumʼmwɨtɨha 

ʉMwana wa Ngʉlʉbhɨ huje mumanye aje, muli nʉ 
wʉʉmi ʉwa wiila. 

